Նախագիծ
--------------------

Արձանագրային
 «Գույքահարկի մասին» Հա​յաս​տանի Հանրապետության օրենքում լրացում կատարելու  մասին» Հա​յաս​տա​նի Հանրապետության  օրենքի  նա​խա​գծի վերա​բեր​յալ  Հա​յաս​​​տա​նի Հանրապետության կա​ռա​վա​րության եզրա​կա​ցության նա​խա​գծի մասին
          ---------------------------------------------------------------------------------------------------------

Հավանություն տալ «Գույքահարկի մասին» Հայաստանի Հանրա​պե​տու​​թյան օրենքում լրացում կատարելու մասին» Հայաստանի Հան​րապետության օրենքի նա​խա​գծի վերաբերյալ Հա​յաստանի Հան​րապետության կառա​վա​​րու​թյան եզրա​կա​ցու​թյան նախագծին և այն սահմանված կար​գով ներկայացնել Հայաս​տանի Հան​րապետության Ազգային ժողով:

Վ. Տերտերյան

Ամալյա Ենգոյան _________________ ,,         ,, դեկտեմբերի 2011 թ.
Կարեն Մարգարյան _______________ ,,         ,, դեկտեմբերի 2011 թ.
Արթուր Սարգսյան ________________ ,,         ,, դեկտեմբերի 2011 թ.
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

   ԱԶԳԱՅԻՆ   ԺՈՂՈՎԻ  ՆԱԽԱԳԱՀ

                                                                                        պարոն  ՍԱՄՎԵԼ ՆԻԿՈՅԱՆԻՆ 

Հարգելի պարոն Նիկոյան
Ձեզ ենք ներկայացնում Հայաստանի Հանրապետության կառավարության եզրակա​ցու​թյունը Հա​յաստանի Հանրապետու​թյան Ազգային ժողովի պատգամավորներ Արա Նռանյանի, Արտյուշ Շահբազյանի, Արծվիկ Մինասյանի և Գոհար Ենոքյանի՝ օրենսդրական նա​խա​​ձեռ​նու​թյան կարգով ներկայացրած «Գույքահարկի մասին» Հայաստանի Հանրա​պե​տու​թյան օրենքում լրացում կատարելու մասին» Հայաստանի Հան​րապետության օրենքի նա​խա​գծի վերաբերյալ:


Ներկայացված նախագծով առաջարկվում է «Գույքահարկի մասին» Հայաստանի Հանրա​պե​տութ​յան օրենքի հարկման օբյեկտներից բացառել 3-րդ եւ 4-րդ աստիճանի վթարային բազմա​բնա​կա​րան բնակելի շենքերում ֆիզիկական անձանց բնակության համար նախատեսված բնա​կա​րան​ները: Հարկ ենք համարում նշել, որ համաձայն «Գույքահարկի մասին» Հայաստանի Հանրապետության օրենքի բաղկացուցիչ մասը կազմող հավելվածի` բազմաբնակարան բնակելի շենքերի կադաստրային գնահատման արժեքն որոշելիս 4-րդ կարգի վնասվածության շինությունների համար սահմանված է 0.0 գործակից: Այսինքն` 4-րդ կարգի վնասվածության բնակարանների համար ֆիզիկական անձինք գույքահարկ չեն վճարում (քանի որ գույքահարկը հաշվարկվում է որպես մեկ քառակուսի մետրի արժեքի, մակերեսի, և համապատասխան գործակիցների արտադրյալ):

Ինչ վերաբերում է 3-րդ կարգի վնասվածության  բնակարանների (որոնց համար սահմանված է 0,5 գործակից) գույքահարկից ազատմանը, հայտնում ենք, որ հարցը կարող է կարգավորվել վերոնշյալ բնակարանների մասով ֆիզիկական անձանց ֆինանսական աջակցության, ինչպես նաև համայնքի ավագանու կողմից գույքահարկի գծով օրենքով սահմանված իրավասությունների շրջանակներում արտոնությունների տրամադրմամբ:
Պետք է նկատի ունենալ այն հանգամանքը, որ օրենքի նախագծի ընդունման դեպքում, պե​տու​թյունը համայնքային բյուջեների նկատմամբ կկրի «Տեղական ինքնակառավարման մասին» Հա​յաստանի Հանրապետության օրենքի 67-րդ հոդվածի 2-րդ մասով սահ​ման​ված փոխհատուցման պարտավորություն:

Հարկ ենք համարում նշել, որ 2008-2011թթ. ՀՀ կառավարությունը հարկաբյուջետային բնագավառում  քաղաքականություն իրականացնելիս նպատակահարմար չի գտել առանձին դեպք​երում (ֆիզիկական անձանց, իրավաբանական անձանց, տեղական ինքնակառավարման մարմիններին) հարկային արտոնություններ տրամադրելը: Բացառություն են կազմել այն միջոցառումները, որոնք ունեցել են ընդգծված սոցիալական, կամ հակաճգնաժամային բնույթ:


Ելնելով շարադրվածից, Հայաստանի Հանրապետության կառավարությունը դեմ է ներկայացված օրենքի նախագծի ընդունմանը:

Միաժամանակ հայտնում ենք, որ, ներկայացված օրենքի նախագիծը Հա​յաս​տա​​նի Հան​​​րա​պե​տու​թյան Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րա​պետության տարածքային կառավարման նախարարի առաջին տեղակալ Վաչե Տերտերյանը:


Կից ներկայացվում է օրենքի նախագծի կարգավորման ազդե​ցու​թյան գնահատականը:  

    Հարգանքով` 







ՏԻԳՐԱՆ ՍԱՐԳՍՅԱՆ

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախա​​​գծի ընդունման դեպքում

«Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախա​​​գծի ընդունումը առողջապահության բնագավառի վրա ազդեցություն չի ունենա:   

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
<<Գույքահարկի մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի նախագծի բնապահպանության բնագավառում կարգավորման
1.  <<Գույքահարկի մասին>> Հայաստանի Հանրապետության օրենքում լրացում կատարելու մասին>> Հայաստանի Հանրապետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:         

 3. Օրենքի նախագիծը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Օրենքի նախագծի կիրարկման արդյունքում բնապահպանության բնագավառում կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

Եզրակացություն

«Գույքահարկի մասին» Հայաստանի Հանրապետության օրենքում  լրացում կատարելու մասին» Հայաստանի Հանրապետության օրենքի նախագծի /այսուհետ` նախագիծ/  սոցիալական պաշտպանության  ոլորտում կարգավորման ազդեցության գնահատման
Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին> N 18-Ն որոշման համաձայն:


Սոցիալական պաշտպանության ոլորտում Նախագիծը ունի դրական  ազդեցություն:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ

«Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:

եզրակացություն
«Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի  նախագծի  տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի  նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը վերաբերում է 3-րդ և 4-րդ աստիճանի վթարային բազմաբնակարան շենքերը գույքահարկից ազատելուն և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:

ԵԶՐԱԿԱՑՈՒԹՅՈՒՆ

«Գույքահարկի մասին» ՀՀ օրենքում լրացում կատարելու մասին» ՀՀ օրենքի նախագծի  մրցակցության բնագավառում կարգավորման ազդեցության գնահատման

«Գույքահարկի մասին» ՀՀ օրենքում լրացում կատարելու մասին» ՀՀ օրենքի նախագծով  (այսուհետ` Նախագիծ) գույքահարկի հարկման օբյեկտ չեն հանդիսանա 3-րդ և 4-րդ աստիճանի վթարային բազմաբնակարան բնակելի շենքերում ֆիզիկական անձանց բնակության համար նախատեսված բնակարանները:

Նախագծի մրցակցության բնագավառում ազդեցության գնահատման գործընթացի նախնական փուլում պարզվել է, որ կարգավորվող շրջանակները չեն առնչվում ապրանքային շուկաների հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

ԵԶՐԱԿԱՑՈՒԹՅՈՒՆ
“Գույքահարկի մասին” Հայաստանի Հանրապետության օրենքում լրացում կա​տա​րելու մասին” Հայաստանի Հանրապետության օրենքի նախագծի բյու​ջե​տային բնագավառում կարգավորման ազդեցության գնահատման

Նախագծով առաջարկվում է “Գույքահարկի մասին” Հայաստանի Հանրա​պե​տութ​յան օրենքի հարկման օբյեկտներից բացառել 3-րդ եւ 4-րդ աստիճանի վթարային բազմա​բնա​կա​րան բնակելի շենքերում ֆիզիկական անձանց բնակության համար նախատեսված բնա​կա​րան​ները:

Գույքահարկի մասին” Հայաստանի Հանրապետության օրենքի հավելվածով 4-րդ կարգի վնասվածության շինությունների համար սահմանված է 0.0 գործակից: Այսինքն` բազմա​բնա​կա​րան բնակելի շենքերի 4-րդ կարգի վնասվածության բնակարանների համար ֆիզիկական անձինք գույքահարկ չեն վճարում (քանի որ գույքահարկը հաշվարկվում է որպես մեկ քառակուսի մետրի արժեքի, մակերեսի, եւ համապատասխան գործակիցների արտադրյալ):

Միաժամանակ, նախագծին կից ներկայացված չեն համայնքներում առկա 3-րդ կարգի վնասվածության  բնակարանների, ինչպես նաեւ դրանց մասով հաշվարկված գույքահարկի վերաբերյալ տեղեկատվությունը:

Հաշվի առնելով վերոշարադրյալը` ներկա​յացված նա​խագծի ընդունումը ենթադրում է համայնքների բյու​ջեների եկա​մուտների նվազեցում: Սակայն նա​խագծի ընդունման դեպքում համայնքների բյուջեների  եկամուտները գույքահարկի գծով չեն նվազի, քանի որ «Համայնքի բյուջեի եկամուտները նվազեցնող` Հայաստանի Հան​րապետության օրենքների կիրարկման արդյունքում համայնքի բյուջեի եկամուտների կո​րուստ​ները պետության կողմից փոխհատուցելու կարգի մասին» ՀՀ օրենքի համաձայն  այդ կորուստները կփոխհատուցվեն պետության կողմից: 

Միաժամանակ, հաշվի առնելով վերոնշյալ տեղեկատվության  բացակայութ​յունը` վերոնշյալ օրենքի նախա​գծի բյուջետային բնա​​​գա​վա​ռում կարգա​վորման ազ​դե​ցության կոնկ​րետ գնահատում հնա​րա​վոր չէ իրա​կա​նաց​նել: 

         N.……..…………………
ՀՀ կառավարության աշխատակազմի ղեկավար
պարոն  Դ. ՍԱՐԳՍՅԱՆԻՆ
ՀՀ վարչապետի 19.12.2011թ. 

N 02/10.1/20303-11 (կետ 1)
Հարգելի պարոն Սարգսյան

ՀՀ Ազգային Ժողովի պատգամավորներ Արա Նռանյանի, Արտյուշ Շահբազյանի, Արծվիկ Մինասյանի և Գոհար Ենոքյանի կողմից օրենսդրական նախաձեռնության կարգով ներկայացված «Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը քննարկվել է ՀՀ ֆինանսների, ՀՀ քաղաքաշինության և ՀՀ արդարադատության նախարարությունների հետ համատեղ, ինչի արդյունքում հայտնում եմ հետևյալը:


Ներկայացված օրենքի նախագծով` 3-րդ և 4-րդ աստիճանի վնասվածության բազմաբնակարան բնակելի շենքերում ֆիզիկական անձանց բնակության համար նախատեսված բնակարանների մասով առաջարկվող լրացումն արդեն իսկ արտացոլված է «Գույքահարկի մասին» ՀՀ օրենքում: Համաձայն «Գույքահարկի մասին» Հայաստանի Հանրապետության օրենքի բաղկացուցիչ մասը կազմող հավելվածի` բազմաբնակարան բնակելի շենքերի կադաստրային գնահատման արժեքը որոշելիս 4-րդ կարգի վնասվածության շինությունների համար սահմանված է 0.0 գործակից: Այսինքն` 4-րդ կարգի վնասվածության բնակարանների համար ֆիզիկական անձինք գույքահարկ չեն վճարում (քանի որ գույքահարկը հաշվարկվում է որպես մեկ քառակուսի մետրի արժեքի, մակերեսի, և համապատասխան գործակիցների արտադրյալ):


Ինչ վերաբերվում է 3-րդ կարգի կարգի վնասվածության  բնակարանների (որոնց համար սահմանված է 0,5 գործակից) գույքահարկից ազատմանը, հայտնում ենք, որ հարցը կարող է կարգավորվել վերոնշյալ բնակարանների մասով ֆիզիկական անձանց ֆինանսական աջակցության, ինչպես նաև համայնքի ավագանու կողմից գույքահարկի գծով օրենքով սահմանված իրավասությունների շրջանակներում արտոնությունների տրամադրմամբ:


Գտնում ենք, որ ներկայացված առաջարկի ընդունումը կհանգեցնի համայնքների բյուջեների նվազեցմանը, ինչը անխուսափելիորեն բացասական կանդրադառնա տեղական ինքնակառավարման մարմինների կողմից բնակչությանը մատուցվող ծառայությունների որակի վրա:


Ի հավելումն ասվածի՝ նշենք, որ 2008-2011թթ. ՀՀ կառավարությունը հարկաբյուջետային բնագավառում  քաղաքականություն իրականացնելիս նպատակահարմար չի գտել առանձին դեպքերում (ֆիզիկական անձանց, իրավաբանական անձանց, տեղական ինքնակառավարման մարմիններին) հարկային արտոնություններ տրամադրելը: Բացառություն են կազմել այն միջոցառումները, որոնք ունեցել են ընդգծված սոցիալական, կամ հակաճգնաժամային բնույթ:

Օրինագծի ընդունումը նպատակահարմար գտնվելու դեպքում՝ դրա ընդունման կարևոր նախապայման ենք համարում պետության կողմից համայնքի բյուջեի եկամուտների կորուստների ամենամյա, համարժեք փոխհատուցումը:



Կից ներկայացվում են նախագծի վերաբերյալ ՀՀ ֆինանսների, ՀՀ քաղաքաշինության և ՀՀ արդարադատության նախարարությունների դիրքորոշումները:

              Հարգանքով՝








Վ. ՏԵՐՏԵՐՅԱՆ
Տեղական ինքնակառավարման
վարչություն, հեռ. 511-347

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐ, ՓՈԽՎԱՐՉԱՊԵՏ

պրն. ԱՐՄԵՆ ԳԵՎՈՐԳՅԱՆԻՆ

Հարգելի պարոն Գեւորգյան.
Ի կատարումն Հայաստանի Հանրապետության վարչապետի ս.թ. դեկտեմբերի 12-ի թիվ 02/10.1/20303-11 հանձնարարականի 1-ին կետի ` ՀՀ ԱԺ պատգամավորներ Արա Նռանյանի, Արտյուշ Մինասյանի եւ Գոհար Ենոքյանի կողմից օրենսդրական նախաձեռնության կարգով ներ​կայացված “Գույքահարկի մասին” Հայաստանի Հանրապետության օրենքում լրացում կա​տա​րելու մասին” Հայաստանի Հանրապետության օրենքի նախագծի վերաբերյալ հայտնում ենք հետեւյալը:

Վերոնշյալ նախագծով առաջարկվում է “Գույքահարկի մասին” Հայաստանի Հանրա​պե​տութ​յան օրենքի հարկման օբյեկտներից բացառել 3-րդ եւ 4-րդ աստիճանի վթարային բազմա​բնա​կա​րան բնակելի շենքերում ֆիզիկական անձանց բնակության համար նախատեսված բնա​կա​րան​ները:

Համաձայն “Գույքահարկի մասին” Հայաստանի Հանրապետության օրենքի հավելվածի` բազմաբնակարան բնակելի շենքերի կադաստրային գնա​հատման արժեքը որոշելիս 4-րդ կարգի վնասվածության շինությունների համար սահմանված է 0.0 գործակից: Այսինքն` 4-րդ կարգի վնասվածության բնակարանների համար ֆիզիկական անձինք գույքահարկ չեն վճարում (քանի որ գույքահարկը հաշվարկվում է որպես մեկ քառակուսի մետրի արժեքի, մակերեսի, եւ համապատասխան գործակիցների արտադրյալ):

Ինչ վերաբերվում է 3-րդ կարգի կարգի վնասվածության  բնակարանների գույքահարկից ազատմանը, հայտնում ենք, որ հարցը կարող է կարգավորվել վերոնշյալ բնակարանների մասով ֆիզիկական անձանց ֆինանսական աջակցության, ինչպես նաեւ համայնքի ավագանու կողմից գույքահարկի գծով օրենքով սահմանված իրավասությունների շրջանակներում արտոնությունների տրամադրմամբ: 

Միաժամանակ, հաշվի առնելով, որ ներկայացված առաջարկի ընդունումը կհանգեցնի համայնքների բյուջեների նվազեցման, բարձրացված հարցի կապակցությամբ կարեւորում ենք Հայաստանի Հանրապետության տարածքային կառավարման նախարարության դիրքորոշումը:
Վերոնշյալ հանձնարարականի 2-րդ կետի կապակցությամբ կից Ձեզ ենք ներկայացնում  “Գույքահարկի մասին” Հայաստանի Հանրապետության օրենքում լրացում կատարելու մասին” Հայաստանի Հանրապետության օրենքի նախագծի բյուջետային բնագավառում կարգավորման ազդեցության գնահատման եզրակացությունը:
ՀԱՐԳԱՆՔՈՎ`






ՎԱՉԵ ԳԱԲՐԻԵԼՅԱՆ

Կատ.` Տուրքերի եւ այլ պարտ. վճարների գծով
քաղաք. եւ վարչարարության մեթոդ. բաժին
Հեռ. 338  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ` press@moj.am


Հայաստանի Հանրապետության 

տարածքային կառավարման

 նախարար, փոխվարչապետ
               պարոն Ա. Գևորգյանին
Ի կատարումն ՀՀ կառավարության 2011 թ. դեկտեմբերի 

19-ի 02/10.1/20303-11 թվակիր հանձնարարականի

Հարգելի պարոն Գևորգյան
          Կից ներկայացնում ենք «Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև  հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը:

Հարգանքով`






Հ. ԹՈՎՄԱՍՅԱՆ
Կատարող` Իրավական ակտերի փորձաքննության գործակալություն,

Ա. Մկրտչյան, հեռ. 380-227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի  նախագծի վերաբերյալ
          Օրենքի նախագծի  1-ին հոդվածում անհրաժեշտ է «ավելացնել» բառը փոխարինել «լրացնել» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի պահանջները:
Իրավական ակտերի փորձաքննության

գործակալության պետ՝








Կ. ԽՏՐՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅՈՒՆ

ՆԱԽԱՐԱՐ

	37510. ք.Երևան. Հանրապետության հրապարակ 
Կառավարական տուն 3
Հեո.՝ 589080    Ֆաքս՝ 523200
www.mud.am

E-mail:info@mud.am                                                                       

Հայաստանի Հանրապետության










փոխվարչապետ, տարածքային










կառավարման նախարար










պարոն Ա.Գևորգյանին






Հարգելի պարոն Գևորգյան


Ի կատարումն ՀՀ վարչապետի 2011 թվականի դեկտեմբերի 19-ի N02/10.1/20303-11 հանձնարարականի, քննարկելով ՀՀ Ազգային Ժողովի պատգամավորներ Արա Նռանյանի, Արտյուշ Շահբազյանի, Արծվիկ Մինասյանի և Գոհար Ենոքյանի կողմից օրենսդրական նախաձեռնության կարգով ներկայացված “Գույքահարկի մասին” Հայաստանի Հանրապետության օրենքում լրացում կատարելու մասին” Հայաստանի Հանրապետության օրենքի նախագիծը, հայտնում եմ.


ներկայացված օրենքի նախագծով` 3-րդ և 4-րդ աստիճանի վնասվածության բազմաբնակարան բնակելի շենքերում ֆիզիկական անձանց բնակության համար նախատեսված բնակարանների մասով առաջարկվող լրացումը արդեն իսկ արտացոլված է “Գույքահարկի մասին” ՀՀ օրենքում: Մասնավորապես. օրենքի 4-րդ հոդվածի 1-ին մասի “բ” պարբերության համաձայն` հարկվող օբյեկտ հանդիսացող բազմաբնակարան բնակելի շենքերում ֆիզիկական անձանց բնակության համար նախատեսված բնակարանների հարկման բազա է համարվում օրենքի բաղկացուցիչ մասը կազմող հավելվածով սահմանված` շենքերի, շինությունների գնահատման կարգով հաշվարկված կադաստրային արժեքը: Ըստ նշված կարգի` բազմաբնակարան բնակելի շենքերի բնակարանների կադաստրային արժեքի հաշվարկման ժամանակ հաշվի է առնվում նաև շինության վնասվածության աստիճանը բնութագրող գործակիցը: Ընդ որում, 3-րդ կարգի վնասվածության շինության համար այն կազմում է 0.5, իսկ 4-րդ կարգի վնասվածության շինության համար` 0:

Ելնելով վերը շարադրվածից, ներկայացված օրենքի նախագծի ընդունումը գտնում ենք ոչ նպատակահարմար:
Հարգանքով՝

նախարարի ժամանակավոր

պաշտոնակատար







Ռ.Ալավերդյան

Ե.Աթայան

52-46-80 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ տարածքային կառավարման նախարար, փոխվարչապետ
          պարոն Արմեն Գևորգյանին (հավաք)
   ՀՀ արդարադատության նախարար
         պարոն Հրայր Թովմասյանին
   ՀՀ ֆինանսների նախարար 

         պարոն Վաչե Գաբրիելյանին

   ՀՀքաղաքաշինության նախարար
         պարոն Վարդան Վարդանյանին

-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  Ժամկետ` 5 օր:

2. ՀՀ տարածքային կառավարման նախարար, փոխվարչապետ
          պարոն Արմեն Գևորգյանին (հավաք)
    ՀՀ առողջապահության նախարար
          պարոն Հարություն Քուշկյանին 

    ՀՀ էկոնոմիկայի նախարար
          պարոն Տիգրան Դավթյանին 

    ՀՀ արդարադատության նախարար
          պարոն Հրայր Թովմասյանին 

    ՀՀ ֆինանսների նախարար 

          պարոն Վաչե Գաբրիելյանին
    ՀՀ աշխատանքի և սոցիալական հարցերի նախարար

          պարոն Արթուր Գրիգորյանին

    ՀՀ բնապահպանության նախարար
          պարոն Արամ Հարությունյանին 
--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը:  Ժամկետ` 10 օր:
3. Տիկին Ամալյա Ենգոյանին

    պարոն Կարեն Մարգարյանին
    պարոն Արթուր Սարգսյանին
     ------------------------------------------
  Խնդրում եմ ամփոփել եզրակացությունները և պատրաստել պատասխանի նախագիծ: 
        Ժամկետ` 3 օր:

Դավիթ Սարգսյան

.......-ը .................-ի, 20....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1309-16.12.2011-ՏՏ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Գույքահարկի մասին» Հայաստանի Հանրապետության օրենքում լրացում կատարելու մասին

Հոդված 1. «Գույքահարկի մասին» Հայաստանի Հանրապետության օրենքի (ՀՕ-491-Ն, 26 դեկտեմբերի 2002թ.) 4-րդ հոդվածի 1-ին մասի «բ» կետում «տարածքը,» բառից հետո ավելացնել` 

«բացառությամբ 3-րդ եւ 4-րդ աստիճանի վթարային բազմաբնակարան բնակելի շենքերում ֆիզիկական անձանց բնակության համար նախատեսված բնակարանների,» բառերը: 
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող 10-րդ օրը: 
ՀԻՄՆԱՎՈՐՈՒՄ 
«ԳՈՒՅՔԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 
«Գույքահարկի մասին» (ՀՕ-491-Ն, 26 դեկտեմբերի 2002թ.) Հայաստանի Հանրապետության օրենքում առաջարկվում է կատարել լրացում` ազատելով գույքահարկի վճարումից 3-րդ եւ 4-րդ աստիճանի վթարային բազմաբնակարան բնակելի շենքերում ֆիզիկական անձանց բնակության համար նախատեսված բնակարանները: 

Վթարային բնակարանների բնակիչները ոչ միայն ապրում են անվտանգության եւ  կոմունալ-կենցաղային տարրական նորմերի բացակայության պայմաններում, այլ նույնիսկ ի վիճակի չեն գրավադրել իրենց գույքը, խնդիրներ են ունենում բնակարանների օտարման հարցում եւ չեն կարողանում իրականացնել այլ գործարքներ: 

Հետեւաբար, նման շենքերի բնակարաններից գույքահարկի գանձումը գտնում ենք անարդար եւ աննպատակահարմար:
	Հոդված 4.
	Գույքահարկով հարկվող օբյեկտը


 
Սույն օրենքի իմաստով գույքահարկով հարկվող օբյեկտ են համարվում. 

1. Շենքերը և շինությունները (այսուհետ` շինություններ)` 

1) բնակելի նշանակության շինությունները, այդ թվում` 

ա) անհատական բնակելի տունը` հողամասի վրա կառուցված, իր տնտեսական շինություններով կառույցը, 

բ) բնակարանը` բազմաբնակարան բնակելի շենքում ֆիզիկական անձանց բնակության համար նախատեսված, իրավունքների պետական գրանցումն իրականացնող լիազոր մարմնում առանձին ծածկագրով գրանցված և համարակալված տարածքը, «բացառությամբ 3-րդ եւ 4-րդ աստիճանի վթարային բազմաբնակարան բնակելի շենքերում ֆիզիկական անձանց բնակության համար նախատեսված բնակարանների, 
գ) այգետնակը (ամառանոցը)` այգեգործական զանգվածում հողամասի վրա կառուցված ամառանոցային շինությունը. 

2) բազմաբնակարան բնակելի շենքը` մեկից ավելի բնակարաններ, ոչ բնակելի և ընդհանուր օգտագործման տարածքներ ունեցող շինությունը. 

3) բազմաբնակարան շենքի ոչ բնակելի տարածքը` բազմաբնակարան շենքում բնակարան, հասարակական, արտադրական նշանակության շինություն չհամարվող, իրավունքների պետական գրանցումն իրականացնող լիազորված մարմնում առանձին ծածկագրով գրանցված և համարակալված տարածքը. 

4) ավտոտնակը` տրանսպորտային միջոցների կայանման համար հողամասի վրա կառուցված առանձին շինությունը. 

5) հասարակական նշանակության շինությունը` բնակչության սոցիալական սպասարկման, ինչպես նաև վարչական ու հասարակական կազմակերպությունների տեղակայման համար նախատեսված շինությունը. 

6) արտադրական նշանակության շինությունը` արդյունաբերական և գյուղատնտեսական արտադրությունների տեղակայման և նրանց մեջ տեխնոլոգիական սարքավորումների շահագործման համար անհրաժեշտ պայմաններն ապահովող շինությունը. 

7) Հայաստանի Հանրապետության կառավարության սահմանած կարգով բնութագրվող անավարտ (կիսակառույց) շինությունները. 

8) Հայաստանի Հանրապետության օրենսդրության համաձայն նոր կառուցված, ձեռք բերված և անշարժ գույքի կադաստր վարող լիազոր մարմնի կողմից հաշվառված ու գնահատված` սույն հոդվածի 1-ին մասում նշված այն շինությունները, որոնք դեռևս չեն ստացել իրավունքների պետական գրանցում, ինչպես նաև սեփականության կամ հողoգտագործման իրավունք ունեցող անձանց կողմից այդ հողամաuի վրա ինքնակամ կառուցված շենքերը և շինությունները, այդ թվում՝ բազմաբնակարան շենքերում կամ շենքերին կից ինքնակամ կառույցները: 

2. Փոխադրամիջոցները, այդ թվում` 

1) ավտոմոբիլային տրանսպորտի միջոցը. 

2) ջրային փոխադրամիջոցը. 

2.1) ձյունագնացը.

2.2) մոտոամենագնացը (քվադրոցիկլը).

3) մոտոցիկլետը:

(4-րդ հոդվածը լրաց. 04.10.05 ՀՕ-194-Ն, 15.11.10 ՀՕ-172-Ն)
 
	Հոդված 67.
	Համայնքի բյուջեի մուտքերի ապահովումը


Տեղական հարկերի, տուրքերի և վճարների, պետական սեփականություն համարվող հողերի վարձավճարների, համայնքի սեփականություն համարվող գույքի վարձավճարների, համայնքի մասնակցությամբ կազմակերպությունների` իրեն հասանելիք շահույթի մասնաբաժնի, համայնքի սեփականության օտարումից ստացվող գումարների և պարտադիր այլ վճարների մուտքագրումը համայնքի բյուջե ինքնուրույն ապահովում են համայնքների համապատասխան ստորաբաժանումները: Եկամտահարկի, շահութահարկի մասհանումների մուտքը համայնքի բյուջե ապահովվում է օրենսդրությամբ սահմանված կարգով: 

Ազգային ժողովի ընդունած օրենքներով` համայնքների եկամուտների նվազեցումը և ծախսերի ավելացումը պետք է փոխհատուցի պետությունը, բացառությամբ հարկային եկամուտների գծով օրենքով սահմանված դեպքերում հարկային պարտավորությունների դադարեցման (բացի հարկային արտոնությունների տրամադրումից և հարկի վերացումից) և օրենքով սահմանված այլ դեպքերի:

(67-րդ հոդվածը լրաց. 06.12.04 ՀՕ-165-Ն, 14.12.04 ՀՕ-45-Ն, խմբ. 11.11.05 ՀՕ-219-Ն, փոփ. 24.10.07 ՀՕ-225-Ն, 27.04.10 ՀՕ-53-Ն)
	Հոդված 71.
	Պետական կառավարման և տեղական ինքնակառավարման մարմինների փոխհարաբերությունները


Պետական կառավարման և տեղական ինքնակառավարման մարմինների փոխհարաբերությունները սահմանվում են Հայաստանի Հանրապետության Սահմանադրությամբ և օրենքով: 

Պետությունն իր ընդունած օրենքներով չի կարող ավելացնել համայնքի պարտադիր լիազորությունները կամ նվազեցնել եկամուտները` առանց համապատասխան ֆինանսական փոխհատուցման, սույն օրենքի 67-րդ հոդվածի համապատասխան, եթե այլ բան նախատեսված չէ օրենքով: 

Տեղական ինքնակառավարման մարմինները կարող են դատարանում բողոքարկել համայնքի իրավունքները խախտող պետական մարմինների ու պաշտոնատար անձանց որոշումները և գործողությունները: 

Պետական լիազորված մարմինը, ինչպես նաև համապատասխան մարզպետը կարող են տեղական ինքնակառավարման մարմինների որոշումները, գործողությունները և անգործությունը բողոքարկել դատարան:

(71-րդ հոդվածը լրաց. 14.12.04 ՀՕ-45-Ն, 20.05.05 ՀՕ-103-Ն, փոփ. 26.12.08 ՀՕ-8-Ն)

